
2014ko abuztuaren 22an, 8:00etan, 

aparteko biltzarrean elkartzen dira 

Zubietako Herriko Etxean ondoan 

aipatzen diren zinegotziak, legeak 

eskatzen duen bezala deitu eta gero. 

Francisco Michelena Celayeta —

Alkatea— da bilkurako burua eta 

idazkaria, Miguel José Belarra Tellechea. 

Gai Zerrendako gai hauek aztertu dira: 
 
1. HERRIKO OSTATUA. 

 

 Idazkariak irakurri du J.I.J.ek aurkeztutako idazkia, Herriko Ostatua deitutako 

lokalean taberna, hostal eta jatetxe zerbitzuaren errentamendu kontratoa uzten duela 

jakinaraziz. 

 

 Ondoren,  baldintzen agiria aztertu eta gero, aho batez erabaki da: 

 

 1. Lehiaketa irekirako deia egitea,  Herriko Ostatuan tarberna, hostal eta jatetxe 

zerbitzuaren errentamendua adjudikatzeko. 

 

2.  Baldintza plegua onestea. Hasierako prezioa, hilabeteko 150 eurotan finkatu 

da eta errentamenduaren iraupena,  3 urtetan. 

 

2. ZUBIKO ARBOLAK. 

 

Ugalde bazterrean dauden 6 haritz eta makal 1 moztu eta haltz, platano eta 

akazia batzuk trasmoztu behar direla esan du alkateak eta aho batez erabaki da, lan 

horiek egiteko eta egurra aprobetxatzeko subastara dei egitea bando baten bidez. 

Baldintza hauek onetsi dira:  

 - Zubietan erroldatua egotea eskaintza egin ahal izateko. 

 - Eskaintza sobre itxi batean aurkeztea Udaletxean, irailaren 18ko 

goizeko 11:00ak baino lehen. 

 - Trasmoztea, lurretik 1 edo 2 metrotara hasi behar da. 

 - Urriaren 31 baino lehen atera behar da egurra. 

 - Ugalde bazterra eta ingurua garbi utzi behar dira egurra atera eta gero. 

Mendizainarekin begiratuko da ingurua. 

 - Ur-Konfederazioko baimenak jartzen dituen baldintzak bete behar dira. 

 

 Eta bertzerik ezean, 8:45ak direnean, alkate jaunak bilera akitutzat eman du, eta 

nik, neronek, idazkaria naizenez, ziurtatzen dut. 
 


